
    ಒಂಜೂರುಡು ಒಂಜಿ ಕುದುಕೆ ಇತ್ತ್ಂಡ್, ಆ ಕುದುಕಗ್ ಒಂಜಿ ದಿನ ತಿನರೆ
ದಾಲಾ ತಿಕುಜಿ. ಬಡವುಡು ಲೋಕ ಇಜ್ಜಿ. ನನ ಒಂತೇ ನೀರಾಂಡಲ ಪರ್ದ್
ಬಂಜಿದ ಬಡವು ತೆಕ್ಕಗ ಪಂದ್ ತೋಡ ಬರಿಕ್ ಪೊಂಡು‌‌. ಬಗ್ಗ್‌ದ್ ನೀರ್
ನಕ್ಕರೆ ಅಂದಾಜಿ ಮಲ್ಪುನಗ, ತಿರ್ತ್ ಒಂಜಿ ಆತ್ ದೂರೊಡು ಒಂಜಿ ಕುರಿತ
ಕಿನ್ನಿ ನೀರ್ ಪರೊಂದು ಉಂಡು‌. ಪುಡ್ಕೆ ಪುಡ್ಕೆನ ಕುರಿತ ಕಿನ್ನಿನ್ ತೂಯಿನನೇ
ತೂಯಿನಿ, ಕುದುಕನ ತೊಡು ಬಡವು ಜೋರಾಂಡ್. ಅಂಡಾ ಆ ಸತ್ಯದ
ಕಾಲೊಡು ಕಾರನದಾಂತೆ ಮುರ್ಗೊಲು ಬೊಕ್ಕೊಂಜಿ ಮುರ್ಗೊನು ಪಸ್
ತಿನ್ಪಿಲೆಕ್ಕ ಇಜ್ಜಿ. ನಮ ಬೊಕ್ಕ ಕೋರಿಡ ಕೇಂದ್ ಬನ್ನಂಜೊಲು ಕಡೆಪನಾ?
ಅಂಚ ಇತ್ತೆ ಕುದುಕಗ್ ಆ ಕುರಿತ ಕಿನ್ನಿನ್ ಕೆರ್ದ್ ತಿನರೆ ಹೆಲೆ (ನೆವನ)
ಬೋಡಿತ್ತ್ಂಡ್. ಕುದುಕೆ ಕಿನ್ನಿದಡೆ ಪೋದು "ಅಂದಯಾ ಓ, ಬಾರಿ
ಅಂಬೊತ್ತು (arrogance) ಉಂಡು ನಿಕ್ಕ್, ಎಂಕ್ ನಿನ್ನ ಮಡೆ ನೀರ್
ಪರ್ಪಾಯಿನಿ ಮಾತ್ರ ಅತ್ತ್, ಪರ್ಪಿ ನೀರ್‌ನ್ ಕಲಂಕದ್ ಕೆಸರ್ ನೀರ್
ಪರ್ಪಾಯ, ನಿನನಿತ್ತೆನೇ ದರ್ತ್ ಕೆರ್ಪೆ" ಪಂಡ್. ಕಿನ್ನಿ ಪೋಡಿದ್ ಬೆಹೇ ಬೆಹೇ
ಪಂದ್ "ಅಯ್ಯೋ ಸ್ವಾಮೀ, ಯಾನ್ ತಿರ್ತ್‌ಡ್ ನೀರ್ ಪರೊಂದು ಉಲ್ಲೆ,
ಇರ್ ಮಿತ್ತ್ ಡ್ ಪರೊಂದು ಉಲ್ಲರ್. ನೀರ್ ಮಿತ್ತ್‌ಡ್ದ್ ತಿರ್ತ್ ಪರಪುನು,
ಯಾನೆಂಚ ಇರ್ ಪರ್ಪಿನ ನೀರ್‌ನ್ ಮಡೆ ಮಲ್ಪುನು, ಕಲಂಕವುನು" ಪಂಡ್.
ಕುದುಕೆ ಐಕ್ "ಬಾರಿ ಬಾಯಿಮೇಲ್ ಲಕ್ಕಾವನ, ಇತ್ತೆ ನೀನೆಪಾಂಡ್, ಒಂಜಿ
ಆಜಿ ತಿಂಗೊಲು ದುಂಬು ಇ ಎಂಕ್ ನಾಯಿ ಪೀ ಬುಡೊಡು ಅಂಚ ನೆರ್ತ. ಇನಿ
ತಿಕಿಯ ಮಗ, ನಿನ್ನ ವಾಂಟೆನಾಲಿ ಒತು ಪತ್‌ದ್ ಕೆರ್ಪೆ" ಪಂದ್ ಕೆಕ್ಕಿಲ್‌ಗ್
ಕೈಪಾಡರೆ ದುಂಬು ಬತ್ತ್ಂಡ್‌. ಕುರಿತ ಕಿನ್ನಿ ಬುಲಿತೊಂದು ಪನ್ಪುಂಡು
"ಸ್ವಾಮೀ ಯಾನ್ ಪುಟುದು ಮೂಜಿ ತಿಂಗೊಲ್ ಆಯಿನಿ, ಆಜಿ ತಿಂಗೊಲು
ದುಂಬು ಯಾನ್ ಎಂಚ ನೆರಿಯರೆ ಸಾಧ್ಯ". 'ಅಪಗಾಂಡ ಯಾನ್ ಸುಲ್ಲು
ಪನೊಂದು ಉಲ್ಲೆ ಪನರೆ ಪಿದಾಡ್ದನಾ? ಪಸಿರೂಪೂ ನಿನಲೆಕ್ಕನೇ ಇತ್ತೆ, ಇ
ಅತ್ತ್ ಡ ನಿನ್ನ ಅಮ್ಮೆ ಆದ್ ಇಪ್ಪು, ಎನ್ನ ಅಪ್ಪೆ ಅಮ್ಮಗ್ ನೆರ್ತೆ, ಯಾನ್
ಬುಡಯೆ ನಿನನ್ ಕಾರ್ಡ್ ಪತ್‌ದ್ ನೆಲಕ್ಕ್ ದರ್ಪುವೆ’ ಪಂಡಿನ ಕುದುಕೆ ಕುರಿತ
ಕಾರ್ಗ್ ಕಯಿ ಕೊರ್ಪುಂಡು. ಕಿನ್ನಿ ಕುಡಾತ್ ಪೋಡಿದ್ ಪೋಡಿದ್ "ಎನ್ನ
ಅಮ್ಮೆರ್ ಮಲ್ದಿನ ತಪ್ಪುಗು ಎಂಕ್ ಸೀಕ್ಸೆನ, ಉಂದು ವಾ ನ್ಯಾಯ? 

ಕುದುಕೆಲಾ ಕುರಿತ ಕಿನ್ನಿಲಾ



ಇರೆಲೆಕ್ಕ ತೆರಿನಗುಲು ಇಂಚ ಮಲ್ಪೋಲಿಯಾ?" ಪಂಡ್‌.
 "ನ್ಯಾಯ ಸಾಸ್ತ್ರ ಅರೆತ್ ಪರ್ತೆ. ಅಮ್ಮನ ಬದ್ಕ್ ಬಾಗ್ಯೊಡು ಪಾಲ್ ಬೋಡು, ಪಾಪೊಡು
ಬೊಡ್ಚಾ. ಆಯೆ ಮಲ್ದಿನ ಕರ್ಮ ಅಲ್ಂಬೆಪು" ಪಂದ್ ಕುರಿತ ಕಿನ್ನಿನ್ ಪತ್ ಬಿಚ್ಚದ್ ಕೆರ್ದ್
ತಿಂಡ್.
ಕತೆತ ನೀತಿ ಇತೇ, ಮಲ್ಲಾಯೆ ಪಂಡಿನವ್ವೆ ನ್ಯಾಯ, ನಡತಿನವ್ವೇ ತಾದಿ.

